
әдәбияты укытучысы 
Фатыйхова Руфия Мумин кызы

Тема: Ә. Бикчәнтәева. «Тәмле сүз». 
Максат: “Тәмле сүзле”, “тәмле телле” сүзләренең мәгънәсен аңлау, сөйләм теленә кертү; укучыларда сәнгатьле һәм дөрес сөйләм күнекмәләре формалаштыру; диалогик һәм монологик сөйләм өстендә эш алып бару; әдәплелек, ягымлылык, мәрхәмәтлелек кебек күркәм сыйфатлар тәрбияләү. 
Материал: Р.З. Хәйдәрова. Татар теле. 5 сыйныф, 2011 ел.
Җиһазлау: компьютер, интерактив такта, презентация, карточкалар, Ә. Бикчәнтәева портреты.
Дәреснең тибы: яңа тема өйрәнү. 
Метод һәм алымнар: әңгәмә, парларда эшләү, индивидуаль эш.

Дәрес барышы:
1. Оештыру. (5минут)
а) Исәнләшү.
б) Кизүнең җавабын тыңлау. 
2. Актуальләштерү. (10 минут)
Укытучы. Укучылар, узган дәресләрдә без «Супермалай» тексты белән таныштык. Бик күп сүзләрне үзләштердек һәм сөйләм телебездә куллана башладык. Өйдә ул текстны укып килергә кушылган иде. Экранга карыйбыз. Супермалай нәрсә эшли ала? соравына җавап бирә торган рәсемнәрне табабыз һәм тулы матур җөмләләр белән җавап бирәбез.

Укытучы. Сез төзегән һәрбер җөмлә дә бик матур эчтәлекле. Хәзер Супермалай роленә үзегезне куеп карагыз. Күп нокталар урынына нәрсә эшли алуыгызны һәм кемгә булышуыгызны язасыз.
Укучылар. 
Өйдә мин ....... , ....... , ...... алам.
Мин (кемгә?) булышам. (2 слайд)
Мин (кемгә?) булышмыйм.
Укучылар: Өйдә мин идән юа, кер үтүкли, ашарга пешерә алам.
 Мин әнигә булышам.
 Мин әтигә булышмыйм. 
Укытучы. Әти-әниләр сезгә бу эшләрне башкаргач нинди сүзләр әйтәләр.
Укучылар. Рәхмәт. Булдыргансың, молодец (афәрин). 
Укытучы: Бу сүзләр нинди сүзләр? Моны белү өчен без сезнең белән башларны эшләтеп алырбыз. Һәм “Бергә эшлә, бергә аша” бүлегенә йомгак ясап, бүгенге теманы ачыкларбыз.

	1. Идән юа
Р) моет посуду
С) моет руку 
Т) моет пол
	2. Китап укый
А) читает газету
Ә) читает книгу
Б) читаем книгу

	3.Утын кисә
К) может пилить дрова
Л) колоть дрова
М) пилит дрова
	4. Кар көри
К) разгрёб снег
Л) разгребает снег
М) может разгрести снег

	5. Утын яра
Е) колет дрова
Ё) может наколоть дров
Ж) наколол дрова
	6. Приносит воду
П) пить воду
Р) уносит воду
С) су алып кайта
	7. Хлеб печется
 У) ипи пешми
Ү) ипи пешә
Е) ипи пешә ала

	8. Поставил на стол
Ё) өстәгә куя ала
Ж) өстәлгә куймады
З) өстәлгә куйды



3. Яңа белем һәм күнекмәләрне формалаштыру.
Без бүген дәрестә шакмаклар эченә килеп чыккан тема турында сөйләшербез, Әминә Бикчәнтәеваның «Тәмле сүз» хикәясен укырбыз.
Укытучы. Әминә Бикчәнтәева турында сез нәрсәләр беләсез? (Ә.Бикчәнтәеваның тормышы һәм иҗаты турында кыскача сөйлиләр). 
Укучы: Әминә Әхмәт кызы Бикчәнтәева 1913 елның 26 гыйнварында Казан шәһәрендә эшче гаиләсендә дөньяга килә. Җидееллык мәктәп һәм педагогия курсларын тәмәмлаганнан соң, Казанның Бишбалта бистәсе мәктәбендә берничә ел укытучы булып эшли. 1934-1938 елларда Ә. Бикчантаева Казан дәүләт педагогия институтының татар филологиясе бүлегендә укый. 1938 елдан берникадәр “Яшь ленинчы” (“Сабантуй”) газетасы редакциясендә эшли, соңрак – Актаныш һәм Буа районнары мәктәпләрендә укытучы, Татарстан радиосының балалар өчен тапшырулар бүлеге редакторы. Ватан сугышыннан соңгы чорда – Яшел Үзән шәһәрендәге ФЗӨ мәктәбе укытучысы, тәрбияче, китапханәче, бераздан Татарстан китап нәшриятында редактор һәм 1958 елдан – профессиональ язучы. Әминә Бикчәнтәева 1986 елның 18 апрелендә Казан шәһәрендә вафат була.
Укытучы. Ә.Бикчәнтәеваның шигырләре кече яшьтәге мәктәп балаларына багышлана. Аларда балаларның узара мөнәсәбәтләре сурәтләнә, автор шигырь-хикәяләрендә балаларны тәртипкә өйрәтә, табигатьне, әти-әниләрне, якыннарын яратырга өнди. Без бүген шундый хикәяләрнең берсе белән танышырбыз. Ул «Тәмле сүз» дип атала.
1. Сүзлек өстендә эш.
кызыгырга – завидовать
ачу килергә – разозлиться 
кагылырга – коснуться
тартып алырга – отобрать
оялырга – стыдиться
тупас булма – не будь грубой
гафу үтенергә – просить прощения
үрелгән – заплетены 
хәзер үк – сейчас же
башка вакытта – в другое время
(Яңа сүзләр экран аша күрсәтелә)
(Бирелгән сүзләр белән сүзтезмәләр һәм җөмләләр төзетү) 
2. Дәреслек белән эш.
78-79 нчы битләрдәге хикәяне тәрҗемә итәләр.
3. Физкультминутка.
4. Үткәннәрне ныгыту.
Хикәя буенча эшне дәвам итү.
1) Хикәя буенча әңгәмә үткәрү. 
– Хикәядә сүз нәрсә турында бара? (Тәмле сүз)
– Әби оныкларына нинди булырга куша? (Тәмле телле)
– Ни өчен кунак апа Гөлкәйгә «Тәмле телле» икәнсең, дигән? Ул нинди «тәмле» сүз әйткән? (Рәхмәт)
– Гөлкәй Рәйсә белән ни өчен тупас сөйләшкән? Ул нинди сүз әйткән? (Кагылма) 
– Гөлкәй үз ялгышын кайчан аңлаган? Ул ялгышын ничек төзәткән? (Текстан табып укыту)
Укытучы: Текстны укып чыгыгыз биремнәрне эшләгез.
2) Прочитайте текст. Определите, какие из приведённых утверждений А1-А8 соответствуют содержанию текста (1 – дөрес), какие не соответствуют (2 – дөрес түгел), и о чем в тексте не сказано (3 – текстка туры килми).
А1. Әтием миңа һәрвакыт әйтә.
1) туры килә, 2) туры килми, 3) текста әйтелми
А2. Сүзләр бик аз инде алар.
1) туры килә 2) туры килми 3) текста әйтелми
А3. Беркөнне безгә кунак апа килде.
1) туры килә 2) туры килми 3) текста әйтелми
А4. Ул миңа кап-кара күзле курчак бүләк итте.
1) туры килә 2) туры килми 3) текста әйтелми
А5. Безгә кунак апа Барби курчагын бүләк итте.
1) туры килә 2) туры килми 3) текста әйтелми
А6. Рәйсә курчакны шкафка утыртты.
1) туры килә 2) туры килми 3) текста әйтелми
А7. Мине гафу ит, Рәйсә! – дидем мин.
1) туры килә 2) туры килми 3) текста әйтелми
А8. «Тәмле телнең» нәрсә икәнен беләм. 
1) туры килә 2) туры килми 3) текста әйтелми
3) Укытучы. Язучы Ә. Бикчәнтәева бу хикәя аша нәрсә әйтергә тели? Әйдәгез, хикәядәге төп фикерне эзләп табыйк әле. 
Укучылар: Моннан соң беркем беләм дә тупас сөйләшмәм.
4) Укытучы. Хәзер без сезнең белән «Тылсымлы тартма» уены уйнарбыз. Анда тылсымлы сүзләр салынган. (Укучылар ул сүзләрне кайсы очпракта әйтүләрен аңлаталар) (Сүзләр экранда чыга)
Исәнләшкәндә: исәнмесез, хәерле көн, хәерле иртә.
Гафу үтенгәндә: гафу итегез, кичерегез, гафу үтенәм.
Хушлашканда: хушыгыз,сау булыгыз,хәерле юл.

5. Дәрескә йомгак ясау.
– Укучылар, бу дәрестә без нәрсә турында сөйләштек?
– Тәмле сүзләр турында сөйләштек. Һәркем башка кешеләрдән игътибар, игелеклелек, ягымлы караш, тәмле сүз һәм хөрмәт көтә. Ләкин үзе инсафлы, тәрбияле, яхшы кешегә генә кешеләр һәрвакыт яхшылык белән җавап бирерләр. Һәрчак яхшы, тәмле сүзләрегезне кызганмагыз!

6. Өйгә эш. «Тәмле сүзләр» рәсемен ничек күз алдына китерәсез? (рәсем ясарга)

